
dinja poetoes da kita poenja bitjara, ja, nona ? Saia lantas boleh kasi taoe ini perkara sama ba Kek-soen. Saban ada sempat saia nanti mampir ka mari boeat ngebantoein. Sekarang saia maoe pergi mendjoewalan da, hai matahari soeda naek begini tinggi, toh bisa dapet doeit toh kaga ini hari.“

„Sering-sering dateng ja, bi Emot, boeat bantoe rekokin.“

„Traoesa takoet. Tapi saia kira baek ini hari djoega nona pergi liat itoe roemah; lebi lekas beres kan lebi baek?“

„Ja, satoe kali soeda djadi begini, saia djoega maoe lekas-lekas oeroes soepaja lekas djadi selesi. Nantilah liat, samentar djoega kaloe saia sempat, saia nanti pergi.“

„Soeda da ja, nona, saia maoe brangkat sadja.“

Sambil kata begitoe Emot lantas berdjalan pergi. Sasoeda menengok lagi sakali ka blakang, laloe ia berkata dalem hati :

„Dapet tiga ratoes jang tentoenja. Kaloe ini perkara bisa dioeroes lebi lekas, goea nanti minta tambanja. Tapi boleh djadi nona Soan dan entjimnja jang nanti paling broentoeng besar lantaran goea poenja kerdjahan ini. Goea djoega tida pertjaja, jang ba Kek-soen nanti tida tergila-gila sama dia, orang masi begitoe moeda dan tjakap. Tapi engga apa, masa kamana parannja; sedikitnja goea boleh sering-sering glendotin sama dia.“

